
KOMUNIKATE PER MEDIA
Publikohen té dhénat statistikore mbi (Pa)drejtésiné né Urbanizmin e Prizrenit

EC Ma Ndryshe ka publikuar analizén e shkurtér “(Pa)drejtésia né Urbanizmin e Prizrenit?”, ku me ané té
dhénave statistikore tregohet déshtimi i institucioneve né zbatimin e legjislacionit té hartuar dhe
miratuar me géllim té ruajtjes sé Qendrés Historike té Prizrenit.

Analiza konstaton se thirrjet e publikut pér mbrojtjen e Qendrés Historike té Prizrenit nuk po merren
parasysh nga institucionet e pushtetit ekzekutiv e legjislativ si né nivelin lokal ashtu edhe até gendror,
sikurse edhe gjyqésori.

Kéto institucione, qé kané detyrime té qarta ligjore pér té vepruar pér ruajtjen e vlerave té trashégimisé
kulturore e historike né kété Qendér prej vitesh kané vendosur gé t'i mbyllin syté dhe veshét kundruall
degradimit urbanistik né kété zoné té veganté té qytetit té Prizrenit, duke instaluar né ményré té
heshtur kulturén e pandéshkueshmérisé.

Ky konstatim i EC Ma Ndryshe, i dokumentuar me raste konkrete pérgjaté mé shumé se dy vitesh
konfirmohet edhe nga té dhénat statistikore té grumbulluara né fund té vitit té kaluar nga institucionet
pérgjegjése, qé kané shérbyer pér hartimin e analizés statistikore “(Pa)drejtésia né Urbanizmin e
Prizrenit?”, e cila éshté ilustruar shkurt edhe pérmes njé infografi.

Té dhénat e pasqyruara né analizé dhe infograf mjaftojné pér té pérshkruar edhe njéheré me shifra
déshtimin e institucioneve né zbatimin e ligjit né Qendrén Historike té Prizrenit.

Mé shumé hollési mund té gjeni né analizé, té cilén mund ta gjeni né kété link http://online-
transparency.org/repository/docs/Analiza (Pa)drejtesia ne urbanizmin e Prizrenit.pdf dhe né infograf
gé mund ta gjeni bashkangjitur.

Pos kétyre publikimeve, EC Ma Ndryshe ka pérditésuar edhe hartén e parregullsive urbanistike né
Prizren, té cilén mund ta gjeni né kété link: http://www.online-transparency.org/harta/

“EC Ma Ndryshe” né korrik té vitit 2013 ka nisur zbatimin e projektit “Urbanizmi i Prizrenit nén vézhgim
té pérhershém”, pérkrahur financiarisht nga Fondacioni i Kosovés pér Shoqéri té Hapur (KFOS). Projekti
do té vazhdoj me monitorimin dhe publikimin e té gjeturave né sektorin e urbanizimit dhe planifikimit
hapésinor, sikurse edhe me adresimin e pérgjegjésisé institucionale.

Me nderime,

